
Annotatsiya: ushbu tezisda majburiy va tashabbusli tarzdagi
auditning iqtisodiy mohiyati, ularning o’ziga xos xususiyatlari hamda
amaliy ahamiyati yoritilgan. Shuningdek, auditning ushbu turlarining
maqsadi, otkazilish asoslari, qo’llanish doirasi va boshqaruv tizimidagi
roli tahlil qilingan.

Annotation: this thesis covers the economic essence of mandatory
and proactive audits, their specific features and practical significance.
Also, the purpose, basis for conducting, scope and role of these types of
audits in the management system are analyzed.

Bozor 1iqtisodiyoti sharoitida =xo’jalik yurituvchi subyektlar
faoliyatining shaffofligi, moliyaviy barqarorligi va ragobatbardoshligini
ta’'minlash dolzarb masalalardan biri hisoblanadi. Bunday sharoitda
korxonalar moliyaviy hisobotlarining ishonchliligi, hisob-kitoblarning
to’g’ri yuritilishi hamda qonunchilik talablariga rioya etilishi ustidan
mustaqil nazoratni amalga oshirish zarurati ortib bormoqda. Mazkur
vazifalarni bajarishda audit tizimi muhim o’rin egallaydi. Audit korxona
faoliyatini xolis baholash, moliyaviy xatolarni aniqlash va boshqaruv
qarorlarini takomillashtirishga xizmat qiluvchi samarali mexanizmdir.
Audit amaliyotida majburiy va tashabbusli audit turlari alohida
ahamiyatga ega.

Majburiy audit - bu amaldagi gonunchilik talablariga muvofiq
ayrim korxona va tashkilotlarda majburiy ravishda o’tkaziladigan
auditorlik tekshiruvidir. Ushbu audit turi, odatda, aksiyadorlik
jamiyatlari, tijorat banklari, sug’urta tashkilotlari, investitsiya fondlari,
yirik korxonalar hamda davlat ulushi mavjud bo‘lgan subyektlarga
nisbatan qo’llaniladi. Majburiy auditning asosiy magsadi korxonaning
moliyaviy hisobotlari haqqoniyligini mustaqil baholash, investorlar,
kreditorlar va davlat organlari manfaatlarini himoya qilishdan iborat.
Tashabbusli audit esa korxona rahbariyati, mulkdorlar, investorlar yoki
boshqa manfaatdor shaxslarning ixtiyoriy qaroriga asosan o‘tkaziladigan
auditorlik tekshiruvidir. Ushbu audit turi qonunchilik talabi asosida
emas, balki ichki ehtiyojdan kelib chiqib tashkil etiladi. Masalan,
korxona faqat debitorlik garzlari holatini tekshirtirishi, ichki nazorat
tizimini baholatishi yoki alohida davr bo’yicha moliyaviy natijalarni
tahlil qildirishni so’rashi mumkin. Tashabbus auditining majburiy

auditdan farqli bo’lgan asosiy xususiyatlari mavjud:

audit hajmi va yo‘nalishi

ixtiyoriy xarakterga ega. mustaqil belgilanadi. audit o‘tkazish muddati va
Ya’ni uni o‘tkazish Korxona gaysi sohani davri erkin tanlanadi. U vyil
korxona rahbariyati yoki tekshirtirishni o°zi hal yakunida emas, balki
mulkdorlar garoriga giladi (masalan, fagat istalgan vaqtda o‘tkazilishi
bog‘liq. daromadlar, xarajatlar yoki mumkin.

ichki nazorat tizimi).

tashabbus auditi korxona
faoliyatini rivojlantirishga
yo‘naltirilgan bo‘lib, unda
maslahat va tavsiyalar
muhim o‘rin tutadi.

tashabbus auditining

natijalari asosan ichki
foydalanish uchun

mo‘ljallangan bo‘ladi.

1-rasm Tashabbus auditioning o’ziga xos xususiyatlari

Majburiy va tashabbusli auditning umumiy jihatlari ham mavjud.
Har ikkala audit turi mustaqillik, xolislik, professionallik va maxfiylik
tamoyillariga asoslanadi. Auditor tekshiruv davomida amaldagi
standartlarga rioya etishi, dalillarga asoslangan xulosa berishi hamda
aniqlangan kamchiliklar yuzasidan tavsiyalar ishlab chiqishi lozim. Shu
bilan birga, audit natijalari korxona faoliyatining shaffofligini
oshirishga, moliyaviy xavflarni kamaytirishga va investorlar ishonchini
mustahkamlashga xizmat qiladi.

XULOSA

Xulosa qilib aytganda, majburiy va tashabbusli tarzdagi audit
xo0’jalik yurituvchi subyektlar faoliyatini samarali nazorat qilish hamda
moliyaviy intizomni mustahkamlashda muhim ahamiyat kasb etadi.
Majburiy audit qonunchilik talablari asosida amalga oshirilib, moliyaviy
hisobotlarning haqqoniyligini tasdiglash va tashqi manfaatdor tomonlar
ishonchini ta’minlashga xizmat qiladi. Tashabbusli audit esa korxona
rahbariyati yoki mulkdorlar tashabbusi bilan o’tkazilib, ichki

boshgaruvni takomillashtirish, xatolarni bartaraf etish va istigboldagi

rivojlanish yo’nalishlarini belgilashda muhim vosita hisoblanadi.
Natijada auditning har ikki turi korxonalarda shaffoflikni oshirish,
moliyaviy xavflarni kamaytirish va boshqaruv samaradorligini
yuksaltirishga xizmat qiladi.

